ՀԻՄՆԱՎՈՐՈՒՄ
«Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի

1. Իրավական ակտի ընդունման անհրաժեշտությունը
[bookmark: _GoBack]       Ներկայացվող  Նախագծի  նպատակը` ՀՀ կառավարության որոշմամբ հաստատված` «Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների` հիփոթեքային վարկավորմամբ բնակարանային ապահովման պետական աջակցության ծրագրի» (որոշման) 2-րդ կետի համաձայն` ծրագրի շրջանակներում հիփոթեքային վարկավորման բաղադրիչի իրականացման իրավական հիմքերի սահմանման, իրավակիրառ պրակտիկայում ի հայտ եկած խնդիրների լուծման և ծրագրի իրականացման արդյունավետության բարձրացման ապահովումն է:
2. Ընթացիկ իրավիճակը և խնդիրները
   1. ՀՀ պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների, նրանց հավասարեցված անձանց և ծառայությունից սահմանված կարգով արձակված նախկին զինծառայողների բնակարանային ապահովման գործընթացն իրականացվում է «Զինվորական ծառայության և զինծառայողի կարգավիճակի մասին» օրենքի 73-րդ հոդվածի 6-րդ և 7-րդ մասերով և ՀՀ կառավարության 2007թ. մարտի 7-ի N 384-Ն որոշմամբ սահմանված կարգով` բնակարանի գնման վկայագրով անհատույց պետական ֆինանսական աջակցության տրամադրման միջոցով: Շահառուների բնակարանային ապահովությունը հիմնականում իրականացվում է յուրաքանչյուր տարվա ՀՀ պետական բյուջեով համապատասխան պետական լիազոր մարմնին հատկացված միջոցների հաշվին և տարեկան ֆինանսավորման ծավալներով պայմանավորված շահառուները բնակարանային հաշվառման հերթացուցակում իրենց բնակարանային խնդիրների լուծմանը սպասում են 15 և ավելի տարի ժամկետով, ինչը վերջիններիս շրջանում հանգեցնում արդարացի բողոքների: Բացի այդ, տարիների ընթացքում շահառուների ընտանիքի կազմում տեղի են ունենում փոփոխություններ (մի մասը մահանում է, ծնվում են նոր երեխաներ, մի մասն ամուսնանում  կամ ամուսնալուծվում են` դադարելով համարվել միմյանց ընտանիքի անդամներ), մի մասը չունենալուվ բնակվելու կացարան և վարձակալությամբ ապրելու համար լրացուցիչ ֆինանսական միջոցներ մեկնում են արտագնա աշխատանքների կամ վերջնականապես լքում երկիրը, իսկ մի մասը տարիների ընթացքում տեղի ունեցած փոփոխությունների արդյունքում դադարում են համարվել նաև բնակարանի կարիքավոր և այլն: Բնակարանային խնդիրները ժամանակին չլուծելու արդյունքում ի հայտ եկող նշված հանգամանքները սոցիալական ապահովության և ժողովրդագրական տեսանկյունից խնդրահարույց են, ինչպես նաև բնակարանային ապահովության ծրագրի շրջանակներում իրականացվող վարչարարության գործընթացում հանգեցնում են խնդիրների և բարդությունների:
  2. ՀՀ կառավարության 2007թ. մարտի 7-ի N 384-Ն որոշմամբ հաստատված կարգի 4-րդ կետի հիման վրա ՊՆ համակարգում ստեղծված կենտրոնական բնակարանային հանձնաժողովի կազմում ընդգրկված անձինք ստիպված են լինում իրենց հիմնական ծառայողական պարտականությունների կատարմանը զուգահեռ իրականացնել նաև շահառուների բնակարանային ապահովմանն ուղղված այնպիսի գործառույթներ, որոնք սահմանված չեն ոչ իրենց ստորաբաժանումների կանոնադրություններով և ոչ էլ իրենց ֆունկցիոնալ պարտականություններով կամ պաշտոնների անձնագրերով, ինչը որոշ դեպքերում բացասաբար է անդրադառնում վերջիններիս կողմից իրենց հիմնական գործառույթների կատարման արդյունավետության վրա, ինչպես նաև նշված հանգամանքը հանգեցնում է բնակարանային ապահովման գործընթացի երկարաձգմանը: 
3. Որոշմամբ հաստատված կարգի 17.5-րդ կետում սահմանված չէ, թե հանձնաժողովի եզրակացության հիման վրա քանի օրվա ընթացքում է կազմվում Հայաստանի Հանրապետության պաշտպանության նախարարի հրամանի նախագիծ և  ներկայացվում նախարարի հաստատմանը, ինչը վարչարարության իրականացման տեսանկյունից ևս ունի կարգավորման անհրաժեշտություն:
 4. ՀՀ կառավարության 2007թ. մարտի 7-ի N 384-Ն որոշմամբ հաստատված կարգում բնակարանի գնման վկայագրի միջոցով բնակարանի ձեռքբերման (վկայագրի վավերա-կանության) ներկայումս գործող 12 ամիս ժամկետը ծրագրի իրականացման ընթացքում որոշ դեպքերում հանգեցնում է վիճահարույց խնդիրների, քանի որ տվյալ տարվա առավելապես 2-րդ կիսամյակում տրամադրված ԲԳՎ-ով շահառունհնարավորություն է ունենում բնակարան ձեռք բերել նաև հաջորդ տարվա ընթացքում` ԲԳՎ-իգործողության ժամկետում, արդյունքում` շահառուի կողմից բնակարան ձեռք բերելիս բնակարան վաճառողի հաշվի համարին է փոխանցվում արդեն հաջորդ տարվա բյուջեով նախատեսված և այլ շահառուների համար պլանավորված ֆինանսական միջոցներից: Նշված հանգամանքը ևս բացասական ազդեցություն է ունենում ծրագրի իրականացման արդյունավետության վրա:
       5. «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություն և լրացումներ կատարելու մասին» 2019 թվականի մայիսի 10-ի N 540-Ն որոշման ուժի մեջ մտնելուց հետո` ՀՀ կառավարության 2007թ. մարտի 7-ի N 384-Ն որոշմամբ հաստատված կարգի 17.3-րդ կետի 1-ին ենթակետի համաձայն` 
     «17.3. Անհատույց պետական ֆինանսական աջակցությունը հաշվարկվում է բնակարանի գնման վկայագիր տրամադրելու վերաբերյալ եզրակացության ընդունման օրվան նախորդող եռամսյակի դրությամբ Կադաստրի կոմիտեից տրամադրված՝ Հայաստանի Հանրապետության տարածքում բնակարանների ձևավորված շուկայական միջին գների մասին տեղեկատվության հիման վրա` հետևյալ չափերով՝
   1) Երևան քաղաքի վարչական սահմաններում գտնվող բազմաբնակարան բնակելի շենքերի բնակարանների շուկայական միջին գների թվաբանական միջինի 50 տոկոսը.»:  
Նշված հանգամանքն արդեն 6-րդ տարին է ինչ իր բացասական ազդեցություն է ունենում բնակարանային ապահովման ծրագրի կատարողականի վրա և հանգեցնում է լրացուցիչ վարչարարությունների իրականացման: Բացի այդ, արդեն իսկ առկա են մի քանի տասնյակ դատական գործերով ուժի մեջ մտած դատական ակտեր, այդ թվում` Վճռաբեկ դատարանի որոշումներ, համաձայն որոնց` պայմանավորված այն հանգամանքով, որ կառավարության 10.05.2019թ. 540-Ն որոշման վերաբերելի դրույթը կրել է վատթարացնող բնույթ և կիրառելի չէ առավել բարենպաստ իրավակարգավորումների գործողության ժամանակահատվածում բնակարանային հաշվառման ընդգրկված շահառուների նկատմամբ` տվյալ դրույթը համարվել է շահառուների հանդեպ կիրառման ոչ ենթակա: Արդյունքում` հիշյալ դատական գործերով դատարանը պարտավորեցնում է պաշտպանության նախարարությանը` ՀՀ օրենսդրությամբ սահմանված կարգով ընդունել բարենպաստ վարչական ակտ` Երևան քաղաքի վարչական սահմաններում գտնվող բազմաբնակարան բնակելի շենքերի բնակարանների շուկայական միջին գների թվաբանական միջինի 100 տոկոսի չափով: Ընդ որում`  ներկայումս ևս առկա են մի քանի տասնյակ համանման գործեր, որոնց պարագայում ևս, հիմք ընդունելով վճռաբեկ դատարանի նախադեպային որոշումների առկայությունը պաշտպանության նախարարությանը պարտավո-րեցվելու է ընդունել բարենպաստ վարչական ակտ` Երևան քաղաքի վարչական սահմաններում գտնվող բազմաբնակարան բնակելի շենքերի բնակարանների շուկայական միջին գների թվաբանական միջինի 100 տոկոսի չափով: Ծրագրի բարեհաջող իրականացման համար նշված հանգամանքը ևս ունի կարգավորման անհրաժեշտություն: 
ՀՀ պաշտպանության նախարարության համակարգի զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների բնակարանային ապահովման գործընթացն իրականացվում է «Զինվորական ծառայության և զինծառայողների կարգավիճակի մասին» օրենքի 65-րդ հոդվածի և ՀՀ կառավարության 2018 թվականի դեկտեմբերի 6-ի N 1419-Ն որոշմամբ սահմանված կարգով` բնակարանի գնման վկայագրով անհատույց պետական ֆինանսական աջակցության տրամադրման միջոցով:
Գործող կարգավորմամբ սահմանված չեն դրույթներ` բնակարանային հաշվառման մեջ գտնվելու ընթացքում հաշմանդամության զինվորական կենսաթոշակ ստանալու իրավունք ունեցող նախկին զինծառայողի մահվան դեպքում վերջինիս ընտանիքի անդամների բնակարանային հաշվառման հերթացուցակում մնալու և բնակարանային պայմանների բարելավում ստանալու իրավունքը պահպանելու վերաբերյալ, ինչը հանգեցնում է բնակարանային պայմանների բարելավման հաշվառման ընդգրկված նշված շահառուների ընտանիքների անդամների կողմից բնակարանային ապահովում ստանալու իրենց լեգիտիմ իրավունքների իրացման անհնարինության` բնակարանային խնդիրները թողնելով չլուծված: Նմանատիպ կարգավորման բացակայությունը իրավական և սոցիալական արդարության սկզբունքի տեսանկյունից ևս վիճահարույց է, ինչպես նաև տվյալ հանգամանքն անհավասար պայմաններ է ստեղծում բնակարանային հաշվառման մեջ գտնվելու ընթացքում մահացած հաշմանդամության զինվորական կենսաթոշակ ստանալու իրավունք ունեցողն ախկին զինծառայողների ընտանիքների անդամների և բնակարանային հաշվառման ընդգրված մահացած զինծառայողների կամ ծառայությունից արձակված զինծառայողների ընտանիքների անդամների միջև, քանի որ համանման հարաբերությւններ կարգավորող ՀՀ կառավարության 2007 թվականի մարտի 7-ի «Հայաստանի Հանրապետության պաշտպանության նախարարության համակարգի զինծառայողների բնակարանային ապահովության մասին» N 384-Ն որոշմամբ հաստատված կարգի 17.4-րդ կետի 1-ին ենթակետի 2-րդ նախադասության համաձայն` բնակարանային հաշվառման ընդգրկված շահառուի թե զինվորական ծառայության ընթացքում և թե զինվորական ծառայությանունից արձակվելուց հետո մահվան դեպքում, անհատույց պետական ֆինանսական աջակցությունը տրամադրվում է նրա ընտանիքին, որի դեպքում հասանելիք սենյակների թիվը որոշվում է՝ առանց մահացած շահառուի անձը հաշվի առնելու: 
Շահառուների բնակարանային ապահովությունն իրականացվում է յուրաքանչյուր տարվա ՀՀ պետական բյուջեով համապատասխան պետական լիազոր մարմնին հատկացված միջոցների հաշվին և տարեկան ֆինանսավորման ծավալներով պայմանավորված շահառուները բնակարանային հաշվառման հերթացուցակում իրենց բնակարանային խնդիրների լուծմանը սպասում են 15 և ավելի տարի ժամկետով, ինչը վերջիններիս շրջանում հանգեցնում արդարացի բողոքների: Բացի այդ, տարիների ընթացքում շահառուների ընտանիքի կազմում տեղի են ունենում փոփոխություններ (մի մասը մահանում է, ծնվումեննորերեխաներ, մի մասն ամուսնանում կամ ամուսնալուծվում են` դադարելով համարվել միմյանց ընտանիքի անդամներ), մի մասը չունենալուվ բնակվելու կացարան և վարձակալությամբ ապրելու համար լրացուցիչ ֆինանսական միջոցներ մեկնում են արտագնա աշխատանքների կամ վերջնականապես լքում երկիրը, իսկ մի մասը տարիների ընթացքում տեղի ունեցած փոփոխությունների արդյունքում դադարում են համարվել նաև բնակարանի կարիքավոր և այլն: Բնակարանային խնդիրները ժամանակին չլուծելու արդյունքում ի հայտ եկող նշված հանգամանքները սոցիալական ապահովության և ժողովրդագրական տեսանկյունից խնդրահարույց են, ինչպես նաև բնակարանային ապահովության ծրագրի շրջանակներում իրականացվող վարչարարության գործընթացում հանգեցնում են խնդիրների և բարդությունների:
	Բացի այդ,ՀՀ կառավարության 2018 թվականիդեկտեմբերի 6-ի N 1419-Ն որոշմամբ սահմանված կարգի 24-րդ կետում սահմանված չէ, թե հանձնաժողովիեզրակացությանհիմանվրա քանի օրվա ընթացքում է կազմվում Հայաստանի Հանրապետության պաշտպանության նախարարի հրամանի նախագիծ և  ներկայացվում նախարարի հաստատմանը, ինչը վարչարարության իրականացման տեսանկյունից ունի կարգավորման անհրաժեշտություն:
3. Կարգավորման նպատակը և բնույթը
Նախագծով նախատեսվում է սահմանել կարգավորիչ դրույթներ՝ բնակարանային հաշվառման ընդգրկված հաշմանդամություն ունեցող անձի մահվան դեպքում վերջինիս ընտանիքը բնակարանային հաշվառման հերթում գտնվելու իրավունքը պահպանելու վերաբերյալ: Բացի այդ, բնակարանային հաշվառման ընդգրկված զինծառայողների, նրանց հավասարեցված անձանց և նրանց ընտանիքների անդամների, ծառայությունից սահմանված կարգով արձակված նախկին զինծառայողների բնակարանային ապահովմանն ուղղված վարչարարության իրականացումը վերապահվում է ՊՆ համակարգի սոցիալական ապահովության խնդիրներ իրականացնող ստորաբաժանմանը, իսկ անհատույց օգտագործման կամ սեփականության իրավունքով բնակելի տարածություն կամբնակարանի գնման վկայագրով անհատույց ֆինանսական աջակցության տրամադրումը  կիրականացվի նշված ստորաբաժանման դրական եզրակացության հիման վրա ընդունված ՀՀպաշտպանության նախարարի հրամանով: Նախատեսվում է նաև շահառուների բնակարանային ապահովումն իրականացնել հիփոթեքային վարկավորման միջոցով, ինչպես նաև լուծել իրավակիրառ պրակտիկայում ի հայտ եկած խնդիրները` ապահովելով բնակարանային ապահովության պետական աջակցության ծրագրերի իրականացման արդյունավետությունը և կատարելագործելով տվյալ գործընթացը:
       4. Նախագծի մշակման գործընթացում ներգրավված ինստիտուտները 
      Նախագիծը  մշակվել  է  ՀՀ  պաշտպանության  նախարարության կողմից:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունման դեպքում, բնակարանային հաշվառման ընդգրկված թվով 2850 զինծառայողների, նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքների անդամների և հաշմանդամություն ունեցող նախկին զինծառայողների հիփոթեքային վարկավորմամբ 4 փուլերով, յուրաքանչյուր փուլում 10 տարվա ընթացքում կանխավճարի, մայր գումարի և տոկոսադրույքի մարման պարագայում 2025թ. 4-րդ եռամսյակի դրությամբ Կադաստրի կոմիտեի կողմից ներկայացված՝ Երևան քաղաքի վարչական շրջաններում, բացառությամբ Նորք-Մարաշի, բազմաբնակարան բնակելի շենքերի բնակարանների շուկա-յում ձևավորված շուկայական միջին գների հաշվարկով կկազմի (կանխավճար՝  5.507.220,6 հազ.դրամ + մայր գումար և տոկոսադրույք` 81.930.929,0 հազ.դրամ = 87.438.149,6 հազ.դրամ) որից`
      1-ին փուլ 2027թ․ բյուջե՝ 3.439․457,5 հազ.դրամ` թվով 735 շահառուների բնակարանային խնդիրների լուծման համար, որի 10 տոկոսը տրամադրվում է տվյալ տարվա ՀՀ պետական բյուջեով հատկացված միջոցների հաշվին, իսկ 90 տոկոսը՝ ներգրավվում է որպես հիփոթեքային վարկ, 10 տարում՝ 20.568․723,0 հազ.դրամ,
[bookmark: _Hlk221184964]      2-րդ փուլ 2028թ․ բյուջե՝ 6.042.932,2 հազ.դրամ` 2-րդ փուլի թվով 812 շահառուների բնակարանային խնդիրների լուծման համար, 10 տարում՝ 23.837․527,0 հազ.դրամ, ինչպես նաև 1-ին փուլի շահառուների տարեկան վարկի գումարի մարման համար,
      3-րդ փուլ 2029թ․ բյուջե՝ 7.996.154,8 հազ.դրամ` 3-րդ փուլի թվով 719 շահառուների բնակարանային խնդիրների լուծման համար, 10 տարում՝ 21.262․861,0 հազ.դրամ, ինչպես նաև 1-ին և 2-րդ փուլերի շահառուների տարեկան վարկի գումարի մարման համար,
      4-րդ փուլ 2030թ․ բյուջե՝ 9.286.177,3 հազ.դրամ` 4-րդ փուլի թվով 584 շահառուների բնակարանային խնդիրների լուծման համար, 10 տարում՝ 16.261․818,0 հազ.դրամ, ինչպես նաև 1-ին 2-րդ և 3-րդ փուլերի շահառուների տարեկան վարկի գումարի մարման համար:
2027-2030թթ. համար (հաշվարկները կատարված են ՀՀ կադաստրի  կոմիտեի կողմից տրամադրված 2025թ. 4-րդ եռամսյակի գներով ք. Երևանը 100% հաշվարկով), ըստ տարիների, շահառուների թվաքանակի, ըստ կանխավճարի և վարկի տարեկան հաստատուն տոկոսադրույքի վարկավորման 11 տոկոս հաշվարկված ծրագրի իրականացման համար անհրաժեշտ ֆինանսական գնահատականի առավել մանրամասն հաշվարկ-հիմնավորումները ներկայացված են հաշվարկներ 1-ում, 2-ում, 3-ում, 4-ում, 5-ում և տեղեկագրերում։
Ընդ որում, ծախսերը յուրաքանչյուր եռամսյակը մեկ կարող են փոփոխվել՝ հաշվի առնելով ձեռք բերվող բնակարանի վերաբերյալ ձևավորված Կադաստրային գների տատանումները, ինչպես նաև շահառուների թվաքանակի հնարավոր փոփոխությունները, որի վերաբերյալ հաշվարկները կներկայացվեն յուրաքանչյուր միջնաժամկետ ժամանակահատվածի համար։
             6․Կապը  ռազմավարական փաստաթղթերի հետ
        Նախագիծը բխում է ՀՀկառավարության 2021 թվականիօգոստոսի 18-ի N 1363-Ա որոշմամբ հաստատված ՀՀ կառավարության ծրագրի 1-ին՝ «Անվտանգություն և արտաքին քաղաքականություն» բաժնի 1.3-րդ` «Պաշտպանության ոլորտ, զինված ուժերի բարեփոխումներ» ենթաբաժնում ամրագրված դրույթներից, ըստ որի` Զինծառայողների աշխատավարձերի և այլ վճարների բարձրացումը, բնակարանային ապահովման ուղղությամբ Կառավարության ծրագրերը, պատերազմի հետևանքներն իրենց վրա կրող զինծառայողների սոցիալական և առողջապահական ծրագրերը նոր թափ են ստանալու»: 




